
<<Հայաստանի Հանրապետության կառավարության 2000 թվականի նոյեմբերի   27-ի N 778 որոշման մեջ 

փոփոխություններ և լրացում կատարելու մասին>>  ՀՀ կառավարության որոշման նախագծի 

  առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ ֆինանսների նախարարություն
11.04.2015թ.

02/82-5/8845-15
	Նախագծից անհրաժեշտ է հանել 1-ին կետի 2-րդ ենթակետի 2-րդ պարբերությունը:
	Ընդունվել է, հանվել է:

	2.
	ՀՀ տարածքային կառավարման և արտակարգ իրավիճակների նախարարություն
09.04.2015

1/01.4/4125-15
	Որոշման նախագծի 1-ին կետի 3-րդ ենթակետից <<տեղեկանքը>> բառից հետո հանել առաջարկվող <<լրացնել սեփականության իրավունքի վկայականի պատճենը բառերը>> շարադրանքը:
	Ընդունվել է, հանվել է:



	3.
	ՀՀ ոստիկանություն

13.04.2015

24/975
	1.Առաջարկվում է նախագծի 1-ին կետի 4-րդ ենթակետում <<21 օր>> բառերը փոխարինել <<14 օր>> բառերով: Առաջարկությունը պայմանավորված է նրանով, որ բժշկական օգնութան ծառայություններ մատուցող ծառայություններում ստացիոնար բուժման միջին տևողությունը կազմում է 14 օր:

2. Միաժամանակ առաջարկվում է որոշման 13,1 կետի առաջին նախադասության <<օգնություն`>> բառից հետո լրացնել <<մինչև>> բառը` բուժման կարիք ունեցող ավելի մեծ թվով անձանց դրամական օգնություն ստանալու հնարավորություն ընձեռելու նպատակով:
	Նախագծի համաձայն 21 օրը նախատեսվել է տարվա ընթացքում ընդհանուր տևողությամբ բուժման մեջ գտնվելու համար:

Գտնում ենք, որ միանվագ օգնության չափը պետք է հստակ սահմանված լինի:



	4.
	ՀՀ աշխատանքի և սոցիալական հարցերի նախարարություն
07.04.2015

ԱԱ/ԼՆ/2809-15
	Դիտողություններ և առարկություններ չկան:
	Ընդունվել է ի գիտություն: 



	5.
	ՀՀ ազգային անվտանգության ծառայություն

10.04.2015

11/356
	Դիտողություններ և առաջարկություններ չկան:
	Ընդունվել է ի գիտություն: 



	6.
	ՀՀ առողջապահության նախարարություն
07.04.2015

ԱՄ/06.1/3805-15
	Դիտողություններ և առարկություններ չկան: 


	Ընդունվել է ի գիտություն: 



	7.
	ՀՀ արդարադատության նախարարություն
04.0.2015թ.

01/14/5192-15
	1.Նախագիծը համապատասխանում է ՀՀ սահմանադրությանը:

2. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես`

1/ նախագծի 1-ին կետի 2-րդ ենթակետով առաջարկվում է զոհված (մահացած) զինծառայողի ընտանիքի անդամի ամուսնության դեպքում ներկայացնել ոչ միայն ամուսնության վկայականի պատճենը, այլ նաև զոհված (մահացած) զինծառայողի հետ ազգակցական կապը հավաստող փաստաթղթի (ծննդյան վկայականի) պատճենը: <<Զինծառայողների և նրանց ընտանիքների անդամների սոցիալական ապահովության մասին>> Հայաստանի Հանրապետության օրենքի 30.2-րդ հոդվածի 11-րդ մասի համաձայն` զինծառայողի ընտանիքի անդամ են համարվում ոչ միայն զավակները և համատեղ բնակվող ծնողները, այլ նաև ամուսինը, հետևաբար զոհված (մահացած) զինծառայողի հետ ազգակցական կապը հավաստող փաստաթղթի (ծննդյան վկայական) պատճենից բացի անհարժեշտ է ներկայացնել նաև ամուսնության վկյականի պատճենը: Այս առումով անհրաժեշտ է նախագծի 1-ին կետի 2-րդ ենթակետը հստակեցնել` համապատասխան վերոնշյալ օրենքի պահանջներին և խմբագրել:

3.Նախագծում իրավական այլ ակտերի նորմերի անհարկի կրկնություններ առկա չեն:

4.Իրավական ակտում համապատասխան փոփոխություն և լրացում կատարելու անհրաժեշտությունն առկա է:

5.Նախագծում անհրաժեշտ բոլոր հարցերն կարգավորված են: 

6. Օրենքի նախագիծն իր մեջ որևէ կոռուպցիոն գործոն չի պարունակում:
7.Օրենսդրական տեխնիկայի կանոնները մասամբ պահպանված չեն: Այսպես` 

1/ Նախագծի նախաբանը <<մասի>> բառից հետո անհրաժեշտ է լրացնել <<և <<Զինծառայողների և նրանց ընտանիքների անդամների սոցիալական ապահովության մասին>> Հայաստանի Հանրապետության օրենքի 30.2-րդ հոդվածի 8-րդ և 9-րդ մասերի>> բառերով, 

2/ Նախագծի 1-ին կետի 4-դ ենթակետում <<բովանդակությամբ>> բառն անհրաժեշտ է փոխարինել <<խմբագրությամբ>> բառով: 
	Ընդունվել է ի գիտություն:

Ընդունվել է 1-ին կետի 2-րդ ենթակետը վերախմբագրվել է:

Ընդունվել է ի գիտություն:

Ընդունվել է ի գիտություն:

Ընդունվել է ի գիտություն:

Ընդունվել է ի գիտություն:

Ընդունվել է:
Ընդունվել է:


	8.
	ՀՀ Նախագահի աշխատակազմ

27.05.2015թ.

Ղ-795
	Նախագծի 1-ին կետի 2-րդ ենթակետով ՀՀ կառավարության 2000թ. նոյեմբերի 27-ի N778 որոշման 13.1-ին կետի 1-ին ենթակետը շարադրվում է նոր խմբագրությամբ, որով նախատեսվում է ամուսնության դեպքում սահմանված միանվագ դրամական օգնություն ստանալու հնարավորություն տալ զոհված (մահացած) զիմծառայողի ընտանիքի անդամներից միայն զավակին:

Առաջարկվող կարգավորումն անհամատեղելի է <<Զինծառայողների և նրանց ընտանիքների անդամների սոցիալական ապահովության մասին>> ՀՀ օրենքի 30.2-րդ հոդվածի 9-րդ և 11-րդ մասերի պահանջների հետ:Այսպես օրենքի 30.2-րդ հոդվածի 9-րդ մասի բովանդակությունից հետևում է, որ ամուսնության դեպքում միանվագ օգնություն դրամական ստանալու իրավունք ունեն զոհված (մահացած) զինծառայողի ընտանիքի անդամները, իսկ նույն հոդվածի 11-րդ մասը բացահայտում է, որ զինծառայողի ընտանիքի անդամ են համարվում ամուսինը,զավակները և համատեղ բնակվող ծնողները:Այսինքն նախագծով նախատեսվել է սահմանափակել  զոհված (մահացած) զինծառայողի ընտանիքի անդամների շրջանակը, մինչդեռ այն սահմանված է օրենքով և ՀՀ կառավարության որոշմամբ սահմանափակման ենթակա չէ:
	Ընդունվել է 1-ին կետի 2-րդ ենթակետը վերախմբագրվել է:




